
Viti V, Nr. 1 Janar 2013 

Të dashur miq, 
gjatë këtij viti, që është Viti i fesë, në secilin kremtim që do ta 

kryejmë si besimtarë dhe në secilin veprim që do ta bëjmë, ne 
do ta dëshmojmë besimin tonë. Sa herë që do ta lusim lutjen 
Besoj, në të cilën përmbahen në mënyrë të përmbledhur të 
gjitha të vërtetat e fesë, do t’i afrohemi më me vetëdije secilit 
mister që paraqitet në pjesë të caktuara të kësaj lutjeje. 

Që nga misteri që na paraqet e kremtja e Kërshëndellave, e 
kemi medituar të vërtetën që e dëshmojmë duke kremtuar misterin e 
Kërshëndellave, duke medituar të vërtetën e Zbulesës së vërtetë të 
Hyjit, të Hyjit njeri, që na bën ta meditojmë edhe misterin e njeriut. 
Pra, kemi medituar për misterin e mbarë njerëzimit dhe të vetes tonë. 
Kështu, e kremtja e lindjes së Krishtit është e kremte për të gjithë 
njerëzit, për mbarë njerëzimin, mirëpo për ne, që besojmë në 
Krishtin, është e kremtja e shëlbimit tonë në të cilin rilindim, 
përtërihemi në dashuri duke e adhuruar Hyjin që lind, që për sytë 
tanë të bëhet i dukshëm, që dëshiron të jetojë krejt afër nesh, në ne, 
që me shfaqjen e dashurisë së tij të pranishme në jetën tonë të bëhet 
i njohur para syve të të gjithë njerëzve me të cilët e bashkëndajmë 
jetën tonë mbi këtë tokë, duke treguar në këtë mënyrë se ne jetojmë 
afër Hyjit, në paqe me të dhe me të gjithë njerëzit e tjerë. 

Në Vitin e fesë, i lutemi Hyjit që ta forcojë fenë tonë, e lusim që 
me Shpirtin e vet të na krijojë përsëri duke na i dhuruar sytë e rinj, 
për ta parë ashtu siç është, zemrën e re për ta dashur ashtu siç e 
meriton, fuqinë e re për të vepruar në nder e lavdi të Emrit të tij të 
shenjtë. A është e mundur kjo? Kisha me mësimin e saj të 
përmbledhur ne Katekizmin e Kishës Katolike (KKK) na përgjigjet: 
«Njeriu me dritën natyrore të arsyes ka mundësi me siguri ta njohë 
Hyjin, duke u nisur nga veprat e tij. Mirëpo, ekziston edhe mënyra 
tjetër e njohjes, të cilën njeriu nuk ka mundësi ta arrijë me forcat e 
veta: ky është rendi i Zbulesës hyjnore. Sipas zgjedhjes së vet të 
lirë, Hyji i zbulohet njeriut dhe i dhurohet pikërisht pse ia zbulon 
misterin, planin e mirësisë së vet që e ka përcaktuar nga amshimi 
në Krishtin për të gjithë njerëzit. Hyji, në planin e vet të Shëlbimit, 
zbulohet plotësisht duke e dërguar Birin e vet të Dashur, Zotin tonë 
Jezu Krishtin dhe Shpirtin Shenjt» (KKK 50). 

Hyji i padukshëm, të cilin askush nuk ka mundësi ta shohë «faqe-
faqas, por ka mundësi vetëm ta perceptojë praninë e tij nëpër 
gjurmë, në mishërimin e Birit të vet na dhuroi përngjasimin e vet të 
vërtetë, si dhuratë e njohjes së misterit të vullnetit të tij, duke na 
udhëhequr në bashkim me veten, në pjesëmarrje në natyrën e tij 
hyjnore dhe në miqësi me të. Në misterin e Lindjes së Krishtit, ne e 
nderojmë Hyjin që nuk është më ndonjë ide e turbullt që e kemi 
pranuar. Përkundrazi, Ai është mish në trupin njerëzor. Kjo e 

vërtetë ka pasoja në të gjitha veprimet dhe përjetimet e njeriut që 
beson, në të gjitha ndjenjat dhe meditimet që i ka njeriu këtu mbi 
tokë. Kjo e vërtetë theksohet në të gjitha marrëdhëniet njerëzore 
mbi tokë, në ndërtimin e shoqërisë, në marrjen e vendimeve 
personale dhe të përbashkëta. 

Të përpiqemi, të dashur miq, që secilën ditë të këtij viti, që 
për të gjithë ne që veprojmë dhe bashkëpunojmë në veprën që 
na e ka besuar Zoti, që është Radio Maria, ta jetësojmë misterin 
e mishërimit, misterin e Hyjit të bërë njeri, duke e paraqitur 
secilën ditë e më shumë lavdinë e tij në jetën tonë të përditshme, 
në të cilën realizohemi si njerëz. 

Don Preka 

EDITORIALI 

Lajmëtari i Radio Marisë 

Një gjest besnikërie  
që të mbush me gëzim  

Të dashur të rinj e të reja, 
Dua t’ju jap të gjithë juve përshëndetjen 

tim plot me gëzim dhe dashuri. Jam i sigurt 
se shumë prej jush janë kthyer nga Dita 
Botërore e Rinisë në Madrid më shumë “të 
rrënjosur dhe të themeluar në Krishtin, të 
fortë në fe” (krh Kol 2,7). Këtë vit, në 
dioqeza të ndryshme, kemi festuar gëzimin 
e të qenit të krishterë, të frymëzuar nga 
tema: “Jini gjithmonë të gëzuar në 
Zotin!” (Fil 4,4). E tani po përgatitemi për 
Ditën e ardhshme Botërore të Rinisë, e cila 
do të festohet në Rio de Zhaneiro, në Brazil, 
në muajin korrik 2013. 

Dëshiroj, para së gjithash, ta përtërij 
ftesën për të marrë pjesë në këtë takim të 
rëndësishëm. Shtatorja e famshme e Krishtit 
Shëlbues, që e sundon atë qytet të bukur 
brazilian, do të jetë simboli shprehës: krahët 
e tij të hapura janë shenja e mikpritjes që 
Zotëria do ta ruajë për të gjithë ata që do 
të vijnë tek Ai dhe zemra e tij përfaqëson 
dashurinë e madhe që Ai e ka për secilin 
dhe për secilën prej jush. Lëreni veten që të 
tërhiqeni prej Tij! Jetojeni këtë përvojë 
takimi me Krishtin, së bashku me shumë të 
rinj të tjerë që do të mblidhen në Rio de 
Zhaneiro për takimin botëror të radhës! 
Lëreni veten që t’ju dojë Ai dhe do të jeni 
dëshmitarë të asaj që bota ka nevojë. 

Ju ftoj që të përgatiteni për Ditën 
Botërore në Rio de Zhaneiro, duke 
medituar që tani për temën e takimit: 
«Shkoni e bëjini nxënës të mi të gjithë 
popujt!» (Mt 28,19). Bëhet fjalë për 
nxitjen e madhe misionare që Krishti ia ka 
lënë mbarë Kishës dhe që mbetet aktuale 
edhe sot, pas dymijë vjetësh. Tani, kjo 
porosi duhet të tingëllojë me fuqi në 
zemrën tuaj. Viti i përgatitjes për takimin 

e Rio de Zhaneiros përkon me Vitin e 
Fesë, në fillimin e të cilit Sinodi i 
Ipeshkvijve ia kushtoi punën e tij 
“Ungjillëzimit të ri për transmetimin e fesë 
së krishterë”. Prandaj, jam i gëzuar që 
edhe ju, të dashur të rinj e të reja, jeni të 
përfshirë në këtë hov misionar të të gjithë 
Kishës: njohja me Krishtin është dhurata 
më e çmuar që mund t’ua bëni të tjerëve. 
 
1. Një thirrje urgjente 

Historia na ka treguar për sa e sa të rinj, 
që përmes dhuratës bujare të vetvetes, i 
kanë dhënë një ndihmesë të madhe 
Mbretërisë së Hyjit dhe zhvillimit të kësaj 
bote, duke e shpallur Ungjillin. Me 
entuziazëm të madh, ata e kanë çuar Lajmin 
e Mirë të Dashurisë së Hyjit të dëftuar në 
Krishtin me mjete dhe mundësi shumë më të 
pakta se ato që kemi ne sot. Mendoj, për 
shembull, për të Lumin Hoze de Ançieta, një 
i ri jezuit spanjoll i shekullit XVI, që u nis për 
mision në Brazil kur kishte më pak se njëzet 
vjeç dhe u bë një apostull i madh i Botës së 
Re. Por, mendoj edhe për sa e sa prej jush 
që i kushtoheni me bujari misionit të Kishës: 
kam pasur dëshmi befasuese gjatë Ditës 
Botërore në Madrid, veçanërisht gjatë 
takimit me vullnetarët. 

Sot, nuk janë të paktë të rinjtë                 
që dyshojnë thellësisht nëse jeta është një e 
mirë dhe nuk shohin qartësi në rrugën           
e tyre. Më shumë në përgjithësi, përballë 
vështirësive të botës së sotme, shumë e 
pyesin veten: e unë çfarë mund të bëj? Drita 
e fesë e ndriçon errësirën tonë, na bën të 
kuptojmë se çdo gjë që ekziston e ka një 
vlerë të pallogaritshme, pasi është fryt i 
dashurisë së Hyjit. Ai e do edhe atë që 
është larguar nga Ai ose që e ka harruar: 
ka durim dhe pret; madje, e ka dhuruar 
Birin e tij, të vdekur e të ringjallur, për të na 
liruar rrënjësisht nga e keqja. Dhe Krishti i 
ka dërguar nxënësit e tij për t’ia çuar të 
gjithë popujve këtë lajm të gëzueshëm të 
shëlbimit dhe të jetës së re. 

Kisha, për vazhdimin e këtij misioni të 
ungjillëzimit, llogarit edhe në ju. Të dashur 
të rinj, ju jeni misionarët e parë mes 
bashkëmoshatarëve tuaj! Në fund të Koncilit 
të dytë Ekumenik të Vatikanit, 50-vjetorin e 
të cilit e kremtojmë këtë vit, Shërbëtori i 
Hyjit, Papa Pali VI, u dorëzoi të rinjve dhe 
të rejave të mbarë botës një Mesazh që 
hapej me këto fjalë: “është pikërisht juve, të 
rinj e të reja të botës mbarë, që Këshilli 
dëshiron t’jua drejtojë mesazhin e tij të 

fundit. Sepse jeni ju ata që do ta merrni 
pishtarin nga duart e etërve tuaj dhe do ta 
jetoni në botë në momentin e shndërrimeve 
më gjigande të historisë së saj. Jeni ju që, 
duke mbledhur më të mirën nga shembulli 
dhe nga mësimi i prindërve dhe mësuesve 
tuaj, do ta formoni shoqërinë e nesërme: ju 
do të shëlboheni ose do të birreni me të”. 
Dhe e mbyllte Papa me një thirrje: 
“Ndërtoni në entuziazëm një botë më të 
mirë se kjo e tanishmja!” (Porosia drejtuar të 
rinjve, 8 dhjetor 1965). 

Të dashur miq, kjo ftesë është tejet 
aktuale. Po kalojmë një periudhë historike 
shumë të veçantë: përparimi teknik na ka 
ofruar mundësi të panumërta ndërveprimi 
mes njerëzve dhe popujve, por 
globalizimi i këtyre marrëdhënieve do të 
jetë pozitiv e do të bëjë që bota të jetë 
më e njerëzishme vetëm nëse do të 
themelohet jo mbi materializmin, por mbi 
dashurinë, i vetmi realitet që është në 
gjendje ta mbushë zemrën e secilit dhe t’i 
bashkojë njerëzit. Hyji është dashuri. 
Njeriu që e harron Hyjin është pa shpresë 
dhe e humb aftësinë për ta dashur të 
afërmin. Prandaj, është urgjente që ta 
dëshmojmë praninë e Hyjit derisa secili të 
mund ta provojë atë: është në lojë 
shëlbimi i njerëzimit dhe shëlbimi i secilit 
prej nesh. Kushdo që e kupton këtë 
domosdoshmëri, nuk bën tjetër gjë veçse 
thërret me Shën Palin: «I mjeri unë nëse 
nuk e shpall Ungjillin!» (1 Kor 9,16). 
 
2. Bëhuni nxënës të Krishtit 

Kjo thirrje misionare na drejtohet edhe 
për një arsye tjetër: është e domosdoshme 
për ecjen tonë personale të fesë.                
I lumi Papa Gjoni Pali II shkruante se  
“Feja forcohet duke e dhuruar”. Duke e 
shpallur Ungjillin, ju vetë do të rriteni në 
rrënjosjen tuaj gjithmonë e më të thellë në 
Krishtin, bëheni të krishterë të pjekur. 
Angazhimi misionar është një përmasë 
thelbësore e fesë: nuk jemi besimtarë të 
vërtetë pa ungjillëzuar. Dhe shpallja e 
Ungjillit nuk mund të jetë tjetër veçse 
pasoja e gëzimit që kemi takuar Krishtin 
dhe se e kemi gjetur në Të shkëmbin mbi 
të cilin e ndërtojmë ekzistencën tonë. Duke 
u angazhuar që t’u shërbeni të tjerëve 
dhe t’ua shpallni atyre Ungjillin, jeta juaj, 
shpesh e copëtuar nga veprimtari të 
ndryshme, do ta gjejë bashkimin e vet në 
Zotin, do ta ndërtoni edhe veten tuaj, do 
të rriteni e do të piqeni në njerëzinë tuaj. 

I ftohti i dhjetorit nuk arrin asnjëherë që t’i 
ftohë zemrat e besimtarëve katolikë, pasi ky 
muaj është gjithmonë i mbushur me 
ngrohtësinë që e dhurojnë festat. E cila festë 
mund t’i ngrohë ditët tona përveçse 
Ditëlindja e Jezusit? Ngrohtësia që përcjell 
Kërshëndellat kanë qenë të pranishme kudo 
gjatë këtyre javëve. Kanë nisur që me fillimin 
e kohës së Ardhjes. Kemi qëndruar në pritje, 
jemi përgatitur, jemi përpjekur që të 
përgatisim zemrën tonë, në mënyrë që Jezusi 
të gjejë aty një strehë të denjë për të. 

Në të njëjtën mënyrë sikurse në jetët 
tona, jemi munduar që këtë atmosferë ta 
përcjellim edhe nëpërmjet valëve të Radio 
Marisë. Që nga fillimi i kohës së Ardhjes, në 
emisionin e fëmijëve është krijuar një 
atmosferë festive. Gjatë katër javëve të 
kësaj pritjeje, i është kushtuar një rëndësi e 
veçantë minutave të rezervuara për fëmijët. 
Drejtuesit e emisionit të fëmijëve kanë 
përgatitur gjëra të bukura dhe interesante, 
duke u përpjekur që të gjithë së bashku ta 
presim në një mënyrë sa më të mirë ardhjen 

e Jezusit të vogël. Jemi munduar që, nën 
hirin dhe bekimin e Hyjit, ta përgatisim 
zemrën tonë si një Betlehem të vogël, të 
mbushur plot me dashuri. 

Për ta bërë këtë kohë pritjeje sa më të 
plotë, në valët e Radio Marisë është 
transmetuar Mesha e shenjtë për çdo ditë  të 
nëntëditëshit të Kërshëndellave, që u kremtua 
në katedralen e Shën Shtjefnit në Shkodër. 
Duke qenë të pranishëm personalisht në këto 
kremtime, patëm mundësi që ta ndjenim më 
afër ardhjen e Jezusit. 

Gjatë kohës së Ardhjes, jemi munduar që 
këtë gëzim, që na e dhuroi Hyji, ta 
bashkëndajmë edhe me të tjerët. Jemi 
munduar që t’i kuptojmë dhuratat që na ka 
dhënë Zoti dhe t’i përdorim ato, sidomos 
gjatë këtyre ditëve. Jemi munduar që ta 
jetojmë në shenjtëri kohën e Ardhjes dhe 
Kërshëndellat. Nuk kanë munguar zbukurimet 
e shtëpisë, ndërtimi i Betlehemit, i cili na ka 
mundësuar ta përjetojmë një moment të 
këndshëm familjar. Por, ashtu siç jemi 
munduar t’i zbukurojmë shtëpitë dhe mjediset 

e ndryshme, një përpjekje më të madhe e 
kemi bërë për zbukurimin e shpirtit tonë. 
Pjesëmarrja në Meshën e shenjtë gjatë të 
dielave, por veçanërisht gjatë nëntëditëshit, 
ka qenë padyshim një nga pjesët më të 
bukura të kësaj kohe. E gjithë kjo përgatitje 
për të pritur lindjen e Jezusit, Shëlbuesit tonë. 

Lindja e Krishtit! Së pari është dashuri. 
Ajo është një festë e veçantë, në të cilën 
Hyji vjen në mesin tonë në një natyrë të 
brishtë duke kërkuar të afrohet me ne dhe 
jo të na frikësojë, dhe për të treguar një 
shenjë të një dashurie të pastër, pa kushte. 

Jezusi lindi në një vend të varfër.              
Ai kërkon nga ne atë çfarë gjeti në shpellën 
e Betlehemit për të lindur edhe në zemrat 
tona. A thua ne nuk kemi mundësi t’i ofrojmë 
Jezusit, të paktën aq rehati sa gjeti në 
Betlehem? Secili prej nesh, mund ta jetojë 
çdo çast të jetës së vet si një Krishtlindje. 
Kështu, edhe jetët tona do të jenë gjithmonë 
të mbushura me hiret që sjell lindja e Krishtit 

 

Rosela dhe Antonio 

KËRSHËNDELLAT, FESTA E DASHURISË 

Po çfarë do të thotë të jesh misionar? 
Para së gjithash, do të thotë të jesh 

nxënës i Krishtit, ta dëgjosh gjithmonë 
sërish ftesën për ta ndjekur, ftesën për të 
parë Atë: “Mësoni nga unë, që jam 
zemërbutë e i përvuajtur” (Mt 11,29). 
Nxënësi, në fakt, është njeriu që vendoset 
në dëgjim të Fjalës së Jezusit (krh. Lk 
10,39), i njohur edhe si Mësuesi që na ka 
dashur deri në dhurimin e jetës. Pra, bëhet 
fjalë për secilin për jush që të lejoni të 
formësoheni çdo ditë nga Fjala e Hyjit: 
ajo do t’ju bëjë miq të Zotërisë Jezus dhe 
të aftë për t’i bërë edhe të rinjtë e tjerë 
që të hyjnë në këtë miqësi më Të. 

Ju këshilloj të kujtoheni për dhuratat e 

marra nga Hyji për t’i transmetuar ato kur 
t’ju vijë radha. Mësoni ta rilexoni historinë 
tuaj personale, vetëdijesohuni edhe për 
trashëgiminë e mrekullueshme të brezave 
që ju kanë paraprirë: shumë besimtarë na 
e kanë kaluar fenë me guxim, duke u 
përballur me prova dhe moskuptime. Të 
mos e harrojmë kurrë: jemi pjesë e një 
zinxhiri të pafund burrash dhe grash që 
na e kanë transmetuar të vërtetën e fesë 
dhe llogarisin në ne derisa të tjerët ta 
marrin atë. Të qenit misionar nënkupton 
njohjen e kësaj pasurie që e kemi marrë, 
e cila është feja e Kishës: është e 
domosdoshme që ta njohim atë që e 

besojmë, për të mundur pastaj ta 

shpallim. Siç kam shkruar edhe në hyrjen e 
YouCat (Katekizmi i të Rinjve), të cilin jua 

kam dhuruar në Takimin Botëror të 
Madridit, “ju duhet ta njihni fenë tuaj me 
të njëjtën saktësi me të cilën një specialist i 
informatikës e njeh sistemin operativ të 
kompjuterit; duhet ta njihni ashtu siç 
muzikanti e njeh pjesën e vet muzikore; 
po, duhet të jeni edhe më thellësisht të 
rrënjosur në fenë e brezit të prindërve 
tuaj, që të mund t’i bëni ballë me forcë 
dhe vendosmëri sfidave dhe tundimeve të 
kësaj kohe”. 
 
3. Shkoni! 

Jezusi i ka dërguar nxënësit e tij në 

mision me këtë porosi: “Dilni në mbarë 
botën e predikojani Ungjillin të gjithë 
njerëzve. Kush do të besojë e do të 
pagëzohet, do të shëlbohet” (Mk 16,15-
16). Të ungjillëzosh do të thotë t’ua çosh të 
tjerëve Lajmin e Mirë të shëlbimit dhe ky 
Lajm i Mirë është një person: Jezu Krishti. 
Kur e takoj, kur e zbuloj se deri në çfarë 
pike jam i dashur prej Hyjit dhe i shëlbuar 
prej Tij, lind në mua jo vetëm dëshira, por 
edhe nevoja për t’ua bërë të njohur atë të 
tjerëve. Në fillim të Ungjillit sipas Gjonit 
shohim Andrenë, i cili, pasi e takoi Jezusin, 
nxitoi të çonte tek Ai edhe vëllain e vet, 
Simonin (krh. Gjn 1,40-42). Ungjillëzimi nis 

gjithmonë nga takimi me Zotërinë Jezus: 

kush i afrohet Atij dhe ka bërë përvojën e 
dashurisë së tij dëshiron që ta bashkëndajë 

me shpejtësi bukurinë e këtij takimi dhe 
gëzimin që lind nga kjo miqësi. Sa më 
shumë ta njohim Krishtin, aq më shumë 
duam ta shpallim atë. Sa më shumë të 
flasim me Të, aq më shumë dëshirojmë të 
flasim për Atë. Sa më shumë të jemi të 
tërhequr prej Tij, aq më shumë dëshirojmë 
që t’i drejtojmë edhe të tjerët tek Ai. 

Përmes Pagëzimit, që na lind në jetën 
e re, Shpirti Shenjt zë vend në ne dhe e 
ndez flakë mendjen dhe zemrën tonë: 
është Ai që na udhëheq për ta njohur 
Hyjin dhe për të hyrë në miqësi gjithmonë 
e më të thellë me Krishtin; është Shpirti që 

na shtyn ta bëjmë të mirën, t’u shërbejmë 
të tjerëve, ta dhurojmë vetveten. Përmes 
Krezmimit, pastaj, forcohemi nga dhuratat 
e tij për ta dëshmuar në mënyrë gjithmonë 
e më të pjekur Ungjillin. Prandaj, Shpirti i 
dashurisë ai që i jep shpirt misionit: që na 
shtyn të dalim nga vetvetja, për “të 
shkuar” e të ungjillëzojmë. Të dashur të 
rinj, lëreni veten që të udhëhiqeni nga 
forca e dashurisë së Hyjit, lëreni veten që 
kjo dashuri të fitojë mbi prirjen për t’u 
mbyllur në botën vetjake, në problemet 
vetjake, në zakonet vetjake; kini guximin 
që “të niseni” nga vetja juaj për “të 
shkuar” drejt të tjerëve në takim me Hyjin. 

Vazhdon në numrin tjetër... 

Lajmëtari i Radio Marisë 
është organ i 

Shoqatës Radio Maria. 
 

Tiranë 
 

Rr. Papa Gjon Pali II, Nr. 4 
Fushë Kërçik, Babrru, Paskuqan 

Tiranë, Shqipëri 
+355 4 2 346 346 

 

Shkodër 
 

Sheshi Papa Gjon Pali II 
Shkodër, Shqipëri 
+355 22 24 08 52 

 

Lezhë 
 

Sheshi Besëlidhja 
Lezhë, Shqipëri 

+355 215 24 970 
 

E-mail: info@alb.radiomaria.org 
Facebook: Radio Maria Albania 

 

Përgjegjës: Don Prekë Lazraj 

Të dashur miq, 
Jemi në dhjetëvjetorin e Radio Marisë në popullin shqiptar. Nëse dëshironi të na njihni 

më mirë dhe t’i bëni një shërbim vetes dhe familjes tuaj, filloni ta dëgjoni Radio Marinë 
që “Hiri i Hyjit” të hyjë në familjen tuaj dhe të qëndrojë pranë jush në çdo çast të ditës e 
të natës. Radio Marinë mund ta dëgjoni edhe në internet në adresën www.radiomaria.al. 
Ajo na mëson lutjen, na mëson për fenë dhe për vlerat e krishtera, na drejton në jetën 
shoqërore, informon për gjërat që kanë rëndësi. 

Ndoshta e pyesni veten se si jeton Radio Maria që nuk ka fonde të sigurta, që nuk ka 
reklama, si rritet dhe si përhapet në çdo cep të botës? Kjo gjë është e thjeshtë! Prej 
ndihmës që ia jep Zoti përmes njerëzve të mirë që punojnë vullnetarisht dhe të 
punonjësve, përmes mbështetjes së dëgjuesve, në mesin e të cilëve mund të jeni edhe ju. 

Duke shpresuar që mund të bëheni mbështetësit tanë, sot dua t’ju jap një sugjerim të 
vlefshëm për t’ia garantuar familjes suaj dhe vetes lutjen e vazhdueshme para Zotit 
dhe mbështetjen e Tij në çdo nevojë. Së pari dëgjojeni Radio Marinë! 

Nëse doni, përmes një marrëveshje personale që do të bëni me bankën, ku ju e keni 
llogarinë tuaj, mund të dhuroni çdo muaj një shumë të caktuar për zhvillimin dhe rritjen e 
Radio Marisë. Përparësia e kësaj mënyre pagese është se dhurata juaj kalon në mënyrë 
automatike dhe të vazhdueshme si ndihmë Radio Marisë, pa pasur nevojë që të shkoni 
për çdo muaj në bankë. Kështu, ju bëheni MIQË TË RADIO MARISË. 

E falënderoj nga zemra secilin prej jush dhe Zoti ju bekoftë. Edhe një herë për shumë 
mot Kërshëndellat dhe e paçi bekimin e Zotit ne Vitin e Ri 2013! Faleminderit që e 
mbështetni shpalljen e Fjalës së Hyjit. 

Don Prenkë Lazraj,  
Drejtor i Radio Marisë Shqiptare 

 

Çdo informacion dhe ndihmë për lidhjen e marrëveshjes me bankën, mund ta merrni 
në numrin +355692069274 ose duke na shkruar në administration.alb@radiomaria.org 

 

Përveç llogarive të mëparshme, që janë në fund të faqes, kemi hapur edhe llogari të reja 
në Shqipëri, të cilat janë si më poshtë vijojnë: 

 

RAIFFEISEN BANK 
LLOGARIA NË LEK 0000584625 

IBAN: AL77202110130000000000584625 
 

     BANKA CREDINS 

     LLOGARIA NË LEK 00000424721 

     IBAN: AL41212110160000000000424721 
 

BANKA KOMBËTARE TREGTARE - BKT 

LLOGARIA NË LEK 402633875 

IBAN: AL4920511021633875CLTJCLALLD 
 

     NBG BANK 

     LLOGARIA NË LEK 31371010000013 

     IBAN: AL84901111230031371010000013 
 

UNION BANK 

LLOGARIA NË LEK 112360429020117 

 

LLOGARIA NË EURO 600388970102  
Kodi SWIFT: FEFAALFR  
IBAN: AL45209516090000600388970102 
 
LLOGARIA NË LEK 600388970001  
Kodi SWIFT: FEFAALFR  
IBAN: AL56209516090000600388970001 

 

LLOGARIA NË EURO 1043631803 
Kodi SWIFT: USALALTR 
IBAN: AL25208110080000001043631803 
 
LLOGARIA NË LEK 1043631801 
Kodi SWIFT: USALALTR 
IBAN: AL 79208110080000001043631801 

Në bankën CREDIT SUISSE 
LLOGARIA NË CHF 361173-10-1 
IBAN: CH1804835036117310001 
 
 
Në bankën KANTONALBANK 
LLOGARIA NË CHF 115724-145 

IBAN: CH8600763000115724145 

PRO CREDIT BANK              INTESA SANPAOLO BANK          NË ZVICËR 

 

Radio Maria, 
Hiri i Hyjit në shtëpinë tënde, 

mund të dëgjohet në: 
 

Prishtinë e rrethina 

FM 107.4 MHz 
Tiranë, Durrës, Kavajë, Berat 

FM 91.4 MHz 
Shkodër, Podgoricë, Ulqin 

FM 102.2 MHz 
Lezhë, Laç të Kurbinit, Mamurras 

FM 89.6 MHz 
Pukë, Fushë Arrëz, Tropojë, 

Kukës dhe Kosovë 

FM 90.0 MHz 
në internet 

www.radiomaria.al 

NJË GJEST BESNIKËRIE QË TË MBUSH ME GËZIM 


